
 Meda w’ase, onuabarima. Meda w’ase, Onuabarima
Shakarian.

Na mema mo akye, nnamfonom. Nokorɛ ni ɛyɛ sɛ me wɔ ha
wɔ Los Angeles bio anɔpa yi, ansana saa nhyiamu kɛseɛ yi no,
ɛna nhyiamu a ɛreba soɔ saa nnawɔtwe a ɛreba yi ɛwɔ Embassy
Ahɔhogyebea hɔ. Merehwɛ sɛ mɛhu mo nyinaa wɔ hɔ. Na yɛn
nyinaawɔ akwanhwɛ kɛseɛ bi ase sɛ yɛbɛhyia yɛnAwurade Yesu,
sɛ yɛbɛhu No wɔ hɔ. Ɔhyɛɛ bɔ sɛ Ɔbɛwɔ hɔ, “baabiara a mmienu
anaasɛ mmiɛnsa bɛhyia mu no,” Ɔbɛwɔ hɔ.
2 Na me wɔ ahotosoɔ sɛ Me hyiaa No anɔpa yi berɛ a me foroo
atwedeɛ no wɔ dan kɛseɛ yi mu no, berɛ a nnipa no nyinaa wɔde
akwanhwɛ kɛseɛ, retwɛn anɔpa adidie no ɛna ɔkasa no. Na ɛyɛ
sɛ me ne mo ahyia mu wɔ ha, ɛna ɛkɔ ma kasafidie atiefoɔ no.
Bebree na wɔwɔ ha, wɔyɛ…Na ɛsɛ sɛ me kɔ fam, na me kasa
kyerɛ kakraa bi. Na mahu abisadeɛ bebree, akoma yadeɛ, ɛna
nyarewa ahodoɔ bebree wɔ wɔn nipadua mu, na yɛwɔ ha seesei
sɛ yɛbɛbɔmpaeɛ ama ayarefoɔ ɛnewɔn awɔwɔ amaneɛ.
3 Berɛ a me duruu atwedeɛ no soɔ no…Merehwɛ aberanteɛ
dada no seesei ara. Ɔbaa me nkyɛn, ɛna ɔkaa sɛ, “Onuabarima
Branham, mfie pii a abɛsene kɔ no…” Ɔkaa sɛ ɔnyaa akoma
yadeɛ a na ɛnyɛ koraa sɛ enti ɔno…wɔsusuu sɛ ɔrebɛwu. Na
mebɔɔ mpaeɛ maa no, na Onyankopɔn adom saa no yadeɛ. Na
ɔno nie anɔpa yi, wɔ ne mfie aduɔwɔtwe mu, a ɔwɔ anigyeɛ mu.
Enti ɛno ma yɛnya anidasoɔ foforɔ.
4 Na afei nokorɛni meresrɛ mpaeɛ afiri nnipa no a wɔretie
kasafidie no hɔ, ɛne aha nso. Me firi nhyiamu yi ase a akyireyi
no, merekɔ Aburokyire, afa Abibirem ɛna baabiara, wɔ nhyiamu
ahodoɔ mu. Na yei nam anisoadehunu so, enti ɛbɛyɛ nhyiamu
kɛseɛ wɔ hɔ, me wɔ ahotosoɔ. Na me nyaa atenka mfirinhyia pii
sɛ Awurade pɛ sɛ me ba m’akyi. Ahobraseɛ kakra mu no, saa
ahobraseɛ som adwuma a ɔde ama me no, mensusu sɛ Wawie wɔ
mu mpo, wɔ hɔ. Ayɛ te sɛ ɔkra bi wɔ baabi a mɛtumi akye no
wɔ Asɛmpa asau no mu, ɔbaako no a Ɔde ama me sɛ memfa mma
nnipa no, ɛwɔNyankoma ayaresa kwan so no,merebɔmpaeɛ ama
ayarefoɔ no. Na nokorɛni mesrɛ mo mpaeɛ, mo nnipa a mowɔ ha
yi ɛne wɔn, a mowɔ kasafidie atiefoɔ nomu no.
5 Menni berɛ sɛ me fa asuasɛm na maka asɛm no, a wɔrehwɛ
kwan wɔ simma kakra akyi wɔ ha wɔ ɔno—wɔ ɔno…saa
dankɛseɛ yi mu, mmom sɛ merekasa akyerɛ—akyerɛ mo berɛ
kakra, na manya nkutahodie. Na ɛkɔ ma nnipa no a wɔwɔ
akyirikyiri no, merebɛbɔ mpaeɛ ama wɔn a wɔwɔ hɔ no, seesei
ara, ɛna mo nso a mowɔ ha no. Na nokorɛni mani agye sɛ mahyia

saa nnamfonom afoforɔ a menhyiaa wɔn da, me ne wɔn hyiaa
anɔpa yi.
6 Yanya mmerɛ akɛseɛ wɔ ɔsom ahodoɔ mu wɔ mmeaɛ afoforɔ
pii. Mempue bebree bio, adaagyeɛ nni hɔ. Yɛbɔ mmɔden sɛ
yɛbɛma kwan no so ayɛ hyewɔ Jeffersonville, Indiana ɛne Tucson
ntam hɔ, Arizona, baabi a yɛkɔɔ hɔ mfirinhyia kakra a abɛsene
kɔ, yɛnam Awurade anisoadehunu soɔ, a ɛde yɛn kɔɔ hɔ…berɛ
a na me nnim baabi a na merekɔ. Na mo mu bebree a mo wɔ ha,
wɔ Clifton’s, me kasa kyerɛɛ mo kakra ansana me firii hɔ, ɛna wɔ
Phoenix nhyiamu no ase, ɛfa anisoadehunu a na aba. Me hunuu
Abɔfoɔ nson a wɔbom.
7 Name nim, ɛkɔma kasafidie so atiefoɔ no, ebiamomubebree
nyɛ full Gospelfoɔ, na asɛ yei bɛyɛ nwanwa de ama mo. A, ɛbɛyɛ
ama me, nanso ɛwɔ hɔ…Obiara a ɔbɛtumi akyerɛ biribi mu no,
ɛnsɛ sɛ wo gye to mu bio wɔ gyidie so. Ɛyɛ nnoɔma a yɛrentumi
nkyerɛ mu, na ɛsɛ sɛ yɛde gyidie gye to mu. Yɛrentumi nkyerɛ
Onyankopɔn mu. Onipa biara rentumi nkyerɛ Onyankopɔn mu.
Ɔde ne ho, na Ɔyɛ kɛseɛ ɛne tumfoɔ. Yɛ—yɛgye to mu ɛfiri sɛ
yɛnim sɛ Ɔwɔ hɔ. Na afei yɛnam yɛn gyidie so, sɛ yɛgye to mu a,
Ɔde anoyie no brɛ yɛn, HonhomKronkronmu asubɔ no.
8 Deɛ, merebɛkasa akyerɛ mo afa ho, wɔ berɛ kakraa bi mu,
wɔ ha, “Onyankopɔn” kwan, anaasɛ, “baabi a wɔsom.” Na baabi
baako pɛ a wo bɛtumi asom No, baabi baako pɛ a Ɔbɛhyia wo,
ɛhɔ na…Asafo baako na ɛwɔ hɔ, baabi baako, berɛ baako, nnipa
baako, wɔ deɛ Onyankopɔn hyia mu nyinaa. Na me wɔ anidasoɔ
sɛ Awurade nhyiraNkransɛm no sowɔmo akomamu ha.
9 Afei, mereba Tucson no, na ɛyɛ nwanwa, saa anisoadehunu
no a ɔkasa kyerɛɛ mo wɔ Awurade Din mu no. Baako mpo nni hɔ
sɛdeɛ mɛtumi akaeɛ, mebisa obi foforɔ a sɛ wɔbɛtumi akae berɛ
biara a, sɛ biribiara a Ɔkaaeɛ no na ɛyɛ Nokorɛ no. Ɛsiiɛ berɛ
biara wɔ kwan a Ɔka sɛ ɛbɛsie so.
10 Na ɛsɛ sɛ Ɔyɛ, sɛdeɛ Twerɛsɛm no teɛ no, sɛ ɔbɛsane aba yɛn
nkyɛn wɔ saa nna a ɛdi akyire yi mu no, wɔ saa ɔsom adwuma te
sɛɛ yi mu. Ɛno bɛyɛ Honhom mu asubɔ no akyi, ɛna kasa foforɔ,
ɛna Nyankoma ayaresa, ɛna deɛ ɛkeka ho, saa nnoɔma yinom.
Pentekoste nkransɛm nommuasoɔ no ne deɛ yɛrekasa fa ho ɛnnɛ.
Saa ɔsom adwuma a ɛfiri Kristo No ara ɔrebɛtena Ne nkurɔfoɔ
ntam, ɔde nnoɔma korɔ no ara a Ɔyɛeɛ berɛ a na Ɔwɔ ha wɔ asase
so no; wɔ Ne Nnipadua mu no, Ayeforɔ no, a ɔyɛ Ne fa bi, ɔreyɛ
nnoɔma korɔ no ara bi, sɛ Ɔkunu ɛne Ɔyere, anaasɛ Ɔhene ɛne
Ɔhemaa, ansana Ayefohyia berɛ no aba.
11 Nnawɔtwe yi, sɛ ɛyɛ Awurade pɛ a, mepɛ sɛ me kasa fa ho
bi, ɛwɔ yɛn asɛmpatrɛ dwumadie mu wɔ ha, ɛwɔ—ɛwɔ Embassy
Ahɔhogyebea hɔ, name hunu hɔwɔm’ahobraseɛ kwan ameyɛ no
so. Berɛ no—no ɛne dɔn a yɛte mu yi, sɛ onipa nnim faako a ɔrekɔ
a, deɛ ɔbɛyɛ anaasɛ sɛnea ɔbɛdane ne ho a, wo—wo nnante gyidie
mu bio; worebɔwo tiri mu ara, woresusu ara. Naworesusu yɛ sɛ—

sɛ “woretu anammɔn a tumi ankasa nka ho.” Enti sɛ yɛnni tumi
kann ankasa a yɛde bɛhunu deɛ Onyankopɔn kaaeɛ sɛ ɛbɛsi wɔ
saa dɔn yi mu a, ɛbɛyɛ dɛn na yahyia saa dɔn yi? Na ɛsɛ sɛ yɛhyia
no, berɛ a yɛnim, yɛnam gyidie so wɔ N’Asɛm mu, nnoɔma a ɛsɛ
sɛ ɛsi seesei no, ɛna aman ahodoɔ tebea, tebea a nnipa wɔ mu,
asafo no tebea, ɛne deɛ ɛkeka ho.
12 Ɛsɛ sɛ yɛhunu saa, na afei sɛnea yɛbɛpue akɔ hyia no. Sɛ
wonnim sɛnea wobɛyɛ saa a, woreyɛ—reyɛ sɛdeɛ na yɛka no,
ɛbɛyɛ, mpofirimu adeyɛ; a wohuri si mu, w’anidasoɔ ne sɛ ɛbɛyɛ
ha, w’anidasoɔ yɛ yei ɛna w’anidasoɔ yɛ sɛɛ, ɛna “ɛbɛyɛ?” Nanso
Onyankopɔn mpɛ sɛ yɛbɛyɛ saa. Ɔpɛ sɛ yɛhunu deɛ Waka afa saa
da yi ho, na afei yɛnam gyidie so ahyia no, ɛfiri sɛ Ɔkaa sɛ ɛbɛyɛ
saa kwan no so nti. Afei yɛ—yɛnim sɛ wo yɛ Nokorɛ afei, ɛfiri
sɛ wo nni onipa bi asɛm ma no; wo wɔ N’Asɛm ma deɛ ɛsɛ sɛ
yɛyɛ. Na yɛwɔ anidasoɔ sɛ yɛn Soro Agya no bɛyɛ—bɛyɛ ama yɛn
nnawɔtwe yi mu.
13 Afei, ɛyɛ me ya sɛ metwaa so, ɛfa deɛ na mereka no berɛ
kakraa bi a atwa mu no, ɛfa sɛ mereba Tucson no. Na me
susuu sɛ, me ara, na ɛno ne me nkwa awieɛ. Me susuu sɛ obiara
rentumi nyina saa awosoɔ no mu deɛ saa tebea no a ɛsiiɛ wɔ saa
anisoadehunu no mu anɔpa no na ɛteɛ, bɛyɛ nnɔn du wɔ fie, sɛ
ɔbɛtumi atena ase ɛno akyi. Adɛn, mebaa Tucson, meboaboaa
me ho me ne me babarima, merefa me yere ɛna—ɛna me mma
na wɔne no akɔ berɛ a mafiri mu no ɛfiri sɛ na me susu sɛ ɛyɛ
m’awieɛ. Na me, wɔ Phoenix ɛne nhyiamu bebree ase ansana
ɛresie no, meka kyerɛɛ mo sɛnea ɛbɛsie.
14 Ɛyɛ, ɛno akyi bosome kakra no, na me wɔ Sabino Canyon
anɔpa bi, a ɛyɛ Tucson atifi. Na me wɔ hɔ sɛ merebɔ mpaeɛ. Na
berɛ amerebɔmpaeɛ no, name nsawɔ soro, reka sɛ, “Agya, me bɔ
Wo mpaeɛ sɛ Wo bɛboa me wɔ kwan bi so, ma me ahoɔden, mma
dɔn a me wɔ mu seesei no. Na sɛ mawie m’adwuma wɔ asase
yi so a, ɛnneɛ na ɛsɛ sɛ me ba Wo nkyɛn. Na ɛnyɛ sɛ manu me
ho sɛ mereba, nanso me nim sɛ Wobɛhwɛ m’abusua so. Na me—
merebisa agye ahoɔden ama saa dɔn yi.”Na biribi bɛbɔɔme nsa!
15 Afei, kasafidie atiefoɔ no, yei a maka yi bɛyɛ mo nwanwa,
nanso ɛno ne nokorɛ no. NaOnyankopɔn neme Temmuafoɔ.
16 Me hwɛɛ me nsam, na nkrantɛ nie, na bɔha wɔ baabi a
wɔsɔmu no. Na deɛ wɔsɔmu ankasa no wɔde ahweneɛ na ɛyɛɛeɛ,
na ayɛ te sɛ-sika kɔkɔɔ dura ɛfa a wɔsɔmu no. Na sekan no—no
ankasa yɛ te sɛ hyɛnn saa, oh, biribi te sɛ krom anaasɛ biribi a
ɛretwa nyinam wɔ owia mu.
17 Afei, na ɛbɛyɛ nnɔn du anaasɛ dubaako anɔpa, ɛwɔ bepɔ so.
Wobɛtumi asusu sɛnea onipa a (mewɔ atenka sɛ m’adwene mu da
hɔ) atenka a mɛnya sɛ me gyina hɔ a nkrantɛ a mennim baabi a
ɛfire kura me, na nnipa wɔ akyirikyiri kwansini pii, na wo kura
sɛɛ wɔ wo nsam. Me wosoo no hwɛɛe, me himm blaid no kɔɔ
akyire ne animu, na, adɛn, na ɛyɛ nkrantɛ.

18 Na me hwɛɛ me ho hyiaae. Me kaa sɛ, “Ɛyɛ, afei, ɛbɛyɛ dɛn
na saa adeɛ yi bɛsie? Me na me gyina ha yi, ɛha, pɛɛ, ɛna obiara
mmɛn ha na wɔwɔ akyirikyiri, na ɛhe na saa adeɛ no firi baaeɛ?”
Na me kaa sɛ, “Ɛyɛ, me—me susu sɛ ebia ɛyɛ—ɛyɛ Awurade na
ɔreka kyerɛ me sɛ ɛyɛ me berɛ awieɛ.”

Na Ɛnne bi kasae na ɔkaa sɛ, “Yei ne Awurade no
Nkrantɛ no.”
19 Na me susuu sɛ, “Ɛyɛ, nkrantɛ, ɛnneɛ na ɛsɛ sɛ…ɛte sɛ
ɔhene, asraafoɔ deɛ,” mo nim, sɛnea na wɔtaa yɛ wɔ England ɛne
mmeaɛ foforɔ no. Me susuu sɛ, “Ɛno ne deɛ ɛteɛ, asraafoɔ deɛ.”
Na me susuu sɛ, “Ɛyɛ, ebia ɛsɛ sɛ me de me nsa gu nnipa no so,
anaasɛ…” Me nyaa nnoɔma pii…Nnipa adwene bɛtumi ayɛ
basaa, mo nim. Mo nnim. Yɛn adwene nnuru baabiara; Ɔno ne
deɛ mu nni hwehwɛbea. Enti, na sɛdeɛ na me, ɔno…Afei ɛfirii
me nsam na manhunu baabi a ɛkɔɔeɛ, ɛyeraae koraa. Adɛn, sɛ
onipa ante honhom mu nnoɔma ase ketekete koraa a, wo—wobɔ
dam te saa. Wobɛgyina hɔ, na wonhunu deɛ asie.
20 Na Ɔkaa sɛ, “Anisoadehunu no nyɛ w’awieɛ. Ɛkɔ ma wo som
adwuma no. Saa Nkrantɛ no ne Asɛm no. Wɔbɛbue Nsɔano Nson
no ano, ahuntasɛm no…”
21 Na afei nnawɔtwe mmienu akyiri no, anaasɛ bosome
mmienu, mmom, ɛno akyiri no, Na me wɔ bepɔ no ase me ne
nnamfonombi berɛ a ɛsiiɛ no. AbɔfoɔNson, pefee sɛdeɛmo gyina
ha yi, wɔfiri Soro sianee fam. Abotan dwirii firi bɛpɔ no so guu
fam na ɛbɛguu bepɔ no ase, na—na nnipa a na wɔgyina hɔ no
teateaam na wɔrekɔ so, mo nim, na dɔteɛ nam wiem baabiara.
Na berɛ a ɛyɛɛ saa no, Ɔkaa sɛ, “Monsane nkɔ fie. Afei na ɛbɛyɛ,
Ɔbɔfoɔ baako biara bɛgyina hɔ amaNsɔanoNson nomubaako.”
22 Deɛ, ɛwɔ tape so. Na nwoma no bɛba abɔnten ɛrenkyɛ koraa,
seesei wɔreyɛ kasammara no yie. Sɛdeɛmo nim no, mennim kasa
mmara no yie, na nnipa mpɛ sɛ…Ɛsɛ sɛ moyɛ nnipa a mo dɔ me
na monim sɛnea mobɛte me aseɛ wɔ me kasa mmara ho. Mmom
nyamesɛm mu nimdefoɔ bi resiesie kasa mmara no ama me, na
wayiyi ne nyinaa afiri mu—mu…Ɛyɛ, ebia na me kaa asɛmfua
bi a ɛnyɛ wɔ hɔ. Me nnim mpo. Enti, me tee sɛ obi sereeɛ, enti me
susuu sɛ saa “kasa mmara” no nyɛ papa. Nanso te sɛ Dutchni, tie
me deɛ me kyerɛ na ɛnyɛ deɛ me ka, sɛdeɛ ɛteɛ.
23 Na ɛyɛ simma mmiɛnsa seesei, waka akyerɛ me, ɛkɔsi
dwumadie no awieɛ.
24 Afei, mo adɔfoɔ a mo wɔ baabi a kasafidie wɔ, ɛna mo a
moyareɛ na mo wɔ ahiadeɛ wɔ atiefoɔ yi mu ha, mode mo nsa
bɛto mo ho mo ho so seesei berɛ a yɛrebɔ mpaeɛ ama ayarefoɔ
yi. Afei, Yesu kaa sɛ, N’ahyɛdeɛ a ɛdi akyire de ma Asafo no,
“Nsɛnkyerɛnneɛ yi bɛdi wɔn a wɔbɛgye adie akyi.” “Wɔn,” wɔn
a wɔgye die no! “Sɛ wɔde wɔn nsa gu ayarefoɔ so a, wɔn ho bɛyɛ
wɔn den.”

25 Ɔsoro Agya Dɔfoɔ, yɛte sɛ mmɔfra ɛnnɛ, yɛreyɛ setie ama
deɛ Wo kaa sɛ yɛnyɛ no. Yɛde nsa regu saa telefon adesrɛdeɛ
yinom nyinaa so. Wohu wɔn wɔ akyirikyiri asase so, sɛnea wɔhia
adeɛ, amanehunufoɔ. Wohu wɔn a wɔwɔ ha a wɔhia adeɛ, rehunu
amaneɛ. Na yɛde wɔn rehyɛ Wo nsam, ɔdɔfoɔ Nyankopɔn, yɛde
saa gyedie yi wɔ W’Asɛm mu sɛdeɛ Waka no, “Nsɛnkyerɛnneɛ yi
bɛdi wɔn a wɔbɛgye adie akyi. Sɛ wɔde wɔn nsa gu ayarefoɔ so a,
wɔn ho bɛyɛ wɔn den.” Yɛ ma yɛn, Awurade, wɔ Yesu Kristo Din
mu. Amen. [Ahoma no so yɛ hunu—Ɔs.]

[Onuabarima Branham wie kasafidie so asɛnka a ɛdikan
no—Ɔs.]

✩ ✩ ✩ ✩ ✩ ✩ ✩
26 Medaw’ase, Onuabarima Shakarian. Nokorɛ ni ɛyɛ akwanya
kɛseɛ paa sɛ masane aba kasafidie so dawubɔ no so bio, na
merebɛkasa akyerɛ yɛn nnamfonom awɔwɔ kasafidie soɔ no, ɛne
wɔn a wɔwɔ ha nso.
27 Na nokorɛ ni yɛde yei reto yɛn nsa afrɛ mo, sɛ mommra
Embassy Ahɔhogyebea ɔkyina awia, na wɔmmɔ mpaeɛ mma
mo. Na ɛnyɛ ɛno nko ara, mmom momfa adebɔneyɛfoɔ ɛne
akyirisanfoɔ mmra. Sɛ yɛbɔ mpaeɛ ma ayarefoɔ a, na yɛ hunu
Onyankopɔn sɛ ɔreyɛ anwanwadeɛ kɛseɛ daa a, nanso ɛno yɛ
deɛ ɛtɔso mmienu. Adeɛ titiriw paa ne sɛ wobɛnya nkwa, na
Onyankopɔn Honhom ahyɛ wo ma, a merebɛkasa afa ho akyerɛ
mo wɔ simma kakra wɔ ha, ɛna ne boɔ a ɛsom sɛ ɛsɛ sɛ
Nyankopɔn Honhom hyɛ yɛn mma.
28 Na Nyankoma ayaresa no taa twe nnipa no adwene, na ɛde
wɔn ba Onyankopɔn Animpa mu. Sɛ Onyankopɔn yɛ biribi a—
a wɔnim sɛ ɛnyɛ…ɛyɛ, wɔnte aseɛ a. Yɛrentumi nkyerɛ sɛnea
wɔyɛ no honam mu. Onyankopɔn na ɔyɛ wɔ Ɔno Ara ne kwan
kɛseɛ no so. Afei na ɛno atwetwe nnipa no adwene, ama wahunu
sɛ Tumi Animpa bi wɔ baabi, a ɛbɛtumi ayɛ biribi a ɛboro nnipa
nteaseɛ so, na ɛno ma wɔn hwɛ Onyankopɔn Adwammaa no. Na
berɛ biara, Nyankoma ayaresa, waka akyerɛ me, na me gyedi, me
ara, sɛ ɛbɛyɛ ɔha mu nkyekyɛmu aduosia, ebia, ɛna aduɔson, wɔ
yɛn Awurade ne som adwuma mu no, na ɛwɔ Nyankoma ayaresa
mu. Na ɔyɛɛ saa de twetwee nnipa no. Afei berɛ a wɔaba hɔ
no, Ɔkaa sɛ, “Gyesɛ mo gyedi sɛ Me ne Ɔno, mobɛwu wɔ mo
bɔne mu.”
29 Afei, Nyankoma ayaresa yɛ krataa kɛseɛ a ɛtwetwe, sɛ ɛbɛma
nnipa no ahwɛ Awurade Yesu. Na Dɔkota F. F. Bosworth, a na ɔyɛ
mo mu dodoɔ no, na ɔyɛ adamfoɔ ma, na menim no, na ne som
adwuma som mebo paa sɛ abranteɛ sɔfoɔ. Me firii me nhyiamu
no ase, na me tuu mmirika kɔɔ Onuabarima Bosworth nkyɛn. Na
ɔka sɛ, “Nyankoma ayaresa,” asɛ ayɛ kasa bi a atwa mu kakra
seesei, ɔkaa sɛ, “Nyankoma ayaresa yɛ sonsono a ɛhyɛ darewa
ano.” Ɔkaa sɛ, “Woremfa dadeɛ no nkyerɛ apataa no da. Wode
sonsono no na ɛkyerɛ no, na afei ɔdi sonsono no akyi na dadeɛ no

anya no.” Enti ɛno ne deɛ yɛpɛ sɛ yɛyɛ. Ɛno yɛ yɛn…yɛn…Yɛn
botaeɛ yɛ sɛ yɛbɛnya nnipa de ama Awurade Yesu Kristo. Na Ɔte
sɛ deɛ ɔteɛ ɛnnora, ɛnnɛ, ɛne daapem. Enti sɛ na Ɔyɛ Ɔyaresafoɔ
wɔ nna a atwamu nomu a, Ɔyɛ Ɔyaresafoɔ ɛnnɛ.
30 Ɛbɛyɛm’adanseɛ kakra ansanamɛbɔmpaeɛ ama ayarefoɔ no
wɔ akyirikyiri kasafidie so. Na ɛyɛ nna kakra a abɛsene korɔ no,
na me te bepɔ bi so baabi a ade kɛseɛ paa bi siiɛ ɛwɔ anuanom
dunnum anaasɛ aduonu anim, baabi a Awurade Bɔfoɔ sane baa
fam paa, na Hann kɛseɛ a ɛte sɛ nsoromma a ɔtua dua, wato
nenam mmepɔ no mu, na abotan nenam bɛyɛ anammɔn ahannu,
anaasɛ deɛ ɛkyɛne saa, nenam hɔ, ɛrebubu nnua nkonmu. Name
gyina Aseɛ pɛɛ. Na meka kyerɛɛ wɔn bosome kakra ansana ɛsiiɛ,
Ɛbɛyɛ hɔ ɛne deɛ na ɛbɛsie; nokorɛ ni, mekaaeɛ no adeɛkyeeɛ na
ɛsiiɛ. Na nnipa no nyinaa redwane kɔhyɛ lɔre ase ɛne biribiara,
wɔrehwɛ sɛ wɔbɛdwane afiri hɔ. Na wɔnnim deɛ asie. Na Ɔkasae
ɛna ɔkaa deɛ ntɛm ara ɛbɛsi ɛno akyi pɛɛ.
31 Na metete saa ɔbotan bi so wɔ hɔ, baabi a Ɔyii ne ho adi pɛɛ
no, namewɔ a—a adamfoɔ bi a na ɔka yɛn ho, a na ɔfiriMinnesota
na ɔbaaeɛ. Ne nkurɔfoɔ wɔ ha anɔpa yi na menhunu sɛ ɔwɔ ha
anaa beaeɛ foforɔ. Na ɛyɛ Donavon Weerts, ɛna abranteɛ fɛɛfɛ
bi, a ɔyɛ Lutani a na ɔde ne nkwa ama Kristo a na ɛnkyɛreɛ
na Honhom no ahyɛ no ma. Germani abarimaa ahobraseɛfoɔ
paa, ɔbɛnya bɛyɛ mfirinhyia aduasa, abusua, mmɔfra nkumaa
mmienu anaasɛ mmiɛnsa. Ɔbaa Tucson na ɔne me bɛbɔɔ fipam,
baabi ammiɛnsa anaasɛ ahannan atu abamu neme abɛbɔ fipam.
Enti ɔno…
32 Na ɛyɛ me anigye sɛ menyaa saa ofipamfoɔ te saa. Wɔdi
makyi kwan no nyinaa firi AbibremAnafoɔ, ɛne baabiara hyiaae,
sɛ ɔbɛ bɛne na wahu ɔno…ɔne me, na ɔka me ho na wanya
Awurade mu anigyeɛ no bie.

Saa ahobraseɛ ni no, name nhunuu no paa da.
33 Ɛfiri sɛ, nnipa a namenimnawɔbɛne no nawɔte sɛme arame
nuabarima, me nuabaa. Me hwɛwɔn, name hunu deɛ, sɛ me susu
sɛ wɔrefiri kwan no so a, na mede wɔn pue kɔ afa baako na me
ne wɔn akasa, ɛfiri sɛ me dɔ wɔn. Yɛpɛ sɛ yɛtena Animuonyam
mu bom. Na ɛtɔ dabi a, ebia, wɔ nhyiamu ase no, mobɛdwene sɛ
mekasa atirimuɔden so kyerɛ mo. Ɛno mfiri…ɛno nyɛ sɛ ɛsiane
sɛ me nnɔ mo ntira, mmom ɛfiri m’akomamu, ɛfiri sɛ me—me…
Ɛsɛ sɛ ɛyɛ kwan baako pɛ so. Ɔkwan baako pɛ na ɛwɔ hɔ a wɔsom
Onyankopɔn, na ɛne sɛ…Na ɛsɛ sɛ yɛtena N’akwan so, ɛmfa ho
ne deɛ y’adwene teɛ. N’akwan!
34 Na mehyɛɛ biribi nso wɔ Donavon ho, ɛwɔ n’aso nifa soro,
na ahono ayɛ kɛseɛ bɛyɛ mmɔho mmiɛnsa, ɛna ayɛ kɔkɔɔ paa.
Ɛyɛ, afei me susu sɛ ebia na ɛno, ɛwɔ anweapradadaa so hɔ nna
kakra no, baabi a yɛkɔɔeɛ no, na ebia ɔnyaa kaktus ɛwɔ n’aso
ho. Nanso, mesɔɔ ne nsa no, me hunuu sɛ na ɛyɛ kokoram. Enti
meka kyerɛɛ Donavon sɛ, mekaa sɛ, “Donavon, wanya…Mmerɛ

tenten sɛn ni na saa adeɛ yi ayɛw’aso ho?” Sɛ ebiamɛyi n’adwene
afiri so, te sɛ deɛ mennim no. Mekaa sɛ, “Mmerɛ tenten sɛn ni na
saa adeɛ yi ayɛ hɔ, Donavon?”

Ɔkaa sɛ, “Onuabarima Branham, ɛbɛyɛ bosome nsia ni,”
ɔkaa saa.

Me kaa sɛ, “Adɛn nti na wo anka ankyerɛ me?”
35 Ɔkaa sɛ, “Oh, menim sɛ wonni adaagyeɛ,” ɔkaa sɛ, “Na
mempɛ sɛ—me yɛ saa.” Ɔkaa sɛ, “Me susuu sɛ ɛtɔdabi a ebia na
Awurade aka akyerɛ wo.”

Enti me kaa sɛ, “Wo hunu deɛ ɛteɛ?”
Ɔkaa sɛ, “Me wɔ nsusuiɛ pa.”
Me kaa sɛ, “Ɛyɛ nokorɛ.”

36 Na anɔpa a ɛtɔso mmienu no, a ɛmmoro saa no, na mekura
abarimaa no nsa, anɔpa a ɛtɔso mmienu no, na kutwa mpo nni
n’aso ho. Na ne nyinaa afiri hɔ.
37 Mpɛn pii no yɛpia, na yɛ pɛ sɛ yɛnya yei, sɛɛ. Anaasɛ…Hwɛ,
ɛyɛ, “Nsɛnkyerɛnneɛ yi bɛdi gyedini no akyi.”Wanka sɛ “sɛ wɔbɔ
mpaeɛ ma ayarefoɔ a.” “Sɛ wɔde wɔn nsa gu ayarefoɔ so a, wɔn
ho bɛyɛ wɔn den!” Ɛsɛ sɛ yɛnya gyedie, yɛn ara, ɛwɔ deɛ yɛreyɛ
mu. Ne nyinaa yɛ.
38 Enti seesei ebia Donavon wɔ ha. Wobɛhyia no. Ɔbɛwɔ ha, sɛ
ɔnni ha anɔpa yi a, ɔbɛwɔ beaeɛ foforɔ. Mobɛhyia no, na ɔnim
adanseɛ no.
39 Na ɛdeɛn na mɛtumi aka akaho bio? Me gyedi sɛ Luka,
anaasɛ Yohane, ɔbaako, kaa sɛ ewiase ntu-…nkora, anka
nwoma a wɔbɛtwerɛ afa nea Wayɛ no wɔ nna a ɛdi akyire
yi mu no rensene wiase; sɛnea ayarefoɔ anya ayaresa, wagye
nsaborofoɔ, wɔ mpempem mu, ɛna nyarewa ahodoɔ nyinaa ɛna
amaneɛ ahodoɔ.
40 Afei, mo amowɔ baabi a kasafidie wɔ, ɛnemo amowɔ ha nso,
seesei mekura abisadeɛ nsa mma wɔ ha a ɛnam telefon so na aba
anɔpa yi, ahoma no akɔso ara awoso ɛfiri berɛ yɛbaa ha. Na enti
yɛn…Abisadeɛ ɔha ɛne aduɔkron-nsia na aba anɔpa yi, a ɛnam
telefon so, ɛfiri berɛ a yɛbaa ha. Enti momma yɛn mmɔ mpaeɛ
seesei sɛdeɛ obiara…Baabiara a wowɔ no, wɔ akyirikyiri no, fa
wo nsa to ɔfoforɔ so, sɛ moyɛ agyedifoɔ a. Sɛ ɛnyɛ saa a, fa wo
nsa to Twerɛ Kronkron no so anaasɛ biribi wɔ hɔ, berɛ a yɛrebɔ
mpaeɛ wɔ ha ɛna ɛhɔ no.
41 Ɔsoro Agya Dɔfoɔ, Donavon Weerts adanseɛ kakra no,
mpempem mu baako, Awurade, a Wo nam adom so…Mebɔ
mpaeɛ sɛWobɛhwɛ nnipa no akomamuwɔn awɔwɔ ha ɛne baabi
a kasafidie wɔ. Na ma wɔn, obiara, nya ayaresa. Ma ɔbɔnefoɔ no
mfiri wɔn so, na ma wɔngye wɔn mfiri wɔn amanehunu nyinaa
mu. Yɛ ma yɛn, Agya. Wɔ Yesu Kristo Din mu, Wo Ba no, na
yɛbisa. Amen.

Meda Wase, Awurade…[Ahoma no so yɛ
hunu—Ɔs.]

[Onuabarima Branham wie kasafidie so asɛnka a ɛtɔso
mmienu no—Ɔs.]

✩ ✩ ✩ ✩ ✩ ✩ ✩
42 Ɛyɛ, yei ne deɛ ɛtɔso mmiɛnsa de ma me wɔ soro ha anɔpa
yi. Me! Na, mo nim, wɔka kyerɛɛ me sɛ ɛsɛ sɛ yɛfiri ɛdan yi mu
ɛwɔ simma dummienu, dunnan ntam, anaasɛ biribi. Na ahwɛfoɔ
no kaa sɛ, wɔn a wɔwɔ afa hɔ no, na wɔrentumi mma aduane
biara. Yɛn aduane no adɔɔso. Yɛwɔ no ahodoɔ pii, mo nim.
Enti ɛyɛ anigye paa, paa sɛ yanya saa honhom fa mu adidie
afahyɛ yi, sɛdeɛ mɛfrɛ no no, ɛwɔ ha anɔpa yi yɛne nnipa ahodoɔ
kamakama sei.
43 Mepɛ sɛ—sɛ meka sɛ yɛbɛ…yɛ ɔsom ahodoɔ bio, ɔkyena
awia, ɛwɔ Embassy hɔ. Afei, yɛbɛbɔ mpaeɛ ama ayarefoɔ wɔ hɔ,
na yɛrehwɛ sɛ Onyankopɔn bɛhyia yɛn. Na maba sɛ merebɛyɛ
me famu, me som adwuma, merebɛyɛ (deɛ yɛbɛtumi nyinaa)
ama saa nhyiamu yi akɔso yie. Ɛnyɛ nkɔsoɔ sɛ ɛyɛ yɛn nhyiamu
ntira, mmom nkɔsoɔ sɛ nnipa ahu Yesu Kristo. Ɛno ne nkɔsoɔ no.
Nhyiamubiara, ɛmfa ho ne sɛnea yɛbɛyiNyankopɔn ayɛ, nnoɔma
akɛseɛ dodoɔ a yɛhunu No sɛ ɔreyɛ, mprɛ dodoɔ a Ɔkasa kyerɛ
yɛn wɔ Honhom no mu, ɛne deɛ ɛkeka ho; gyesɛ biribi kɔso, akra
bi aba Ahennie no mu!
44 Na Onuabarima Shakarian kaa a—a nokorɛ asɛm bi paa
seesei ara ɛfa deɛ ɔsusu faa saa nna yinom a yɛte—yɛte mu yi
ho.Medem’akoma nyinaa gyedi nokorɛmu, sɛ yɛte berɛ awieɛ no
mu, yɛwɔ—yɛwɔ anwummerɛ sunsum no mu. Owia no akɔ nanim
paa. Na sɛ yɛhunu nnoɔma sɛdeɛ ɛresisi ɛnnɛ yi a, adɛn, ɛyɛ den
sɛ yɛbɛka deɛ awoɔ ntoatoasoɔ foforɔ no de bɛba. Nna kakra a
abɛsene korɔ no…
45 Momma me mma mo biribi kakra mfiri mu. Wɔyɛɛ
nhwehwɛmu bi wɔ Arizona, baabi a me teɛ no, wɔ sukuu
ahodoɔ no nyinaa mu. Wɔyɛɛ mmɔfra no, berɛ a wɔnnim,
adwene mu nsɔhwɛ. Na ɛdeɛn na wosusuo? Sukuu ntoasoɔ ɛna—
ɛna kasa mmara sukuu nyinaa ka ho, na mmɔfra no mu ɔha
mu nkyekyɛmu aduɔtwe yare adwene mu sintɔ. Ɛmu ɔha mu
nkyekyɛmu aduɔson yɛ wɔn a wɔhwɛ kasamfonini so nnoɔma.
Monhwɛ, abɔnefosɛm, wabɛto ahyɛ yɛn so na yɛnnim…
Monhunu deɛ nti a ɛba saa. Motumi te sɛ Onyankopɔn Nne
reteateam tia saa, na nso ɛha yɛn—yɛhu yɛn ho sɛ akyekyere yɛn.
46 Momma me mma mo biribi a ɛbɛwoso mo kakra. Monhwɛ,
“Ɛnyɛ obiara a ɔka kyerɛ Me sɛ, ‘Awurade, Awurade,’ no na
wɔbɛkɔ mu; gyesɛ deɛ ɔyɛ M’Agya no apɛdeɛ.” Ɔno n’apɛdeɛ
yɛ N’Asɛm. Yɛbɛtumi ayɛ nyamesomfoɔ ara sɛ, anya mmerɛ
kɛseɛ, ateateam, ahurihuri, ɛwɔ saa nhyiamu yi ase, a yɛreyɛ…
Mempɛ—mempɛ sɛ mɛma tebea no mu ayɛ den. Nanso me wɔ a—
a dwumadie ma Onyankopɔn, na saa dwumadie no ne sɛ mɛdi

nokorɛ na maka deɛ Ɔpɛ sɛ meka. Na me—mani sɔ nokorɛ mu
paa dema California nkorabata no a wɔneme agyina wɔ—wɔ deɛ
megye die mu. Sɛ manka deɛ me gyedie a, na meyɛ nyaatwom na
menyɛ, manni nokorɛ amma mo. Na sɛ merentumi nni nokorɛ
mma mo a, ɛbɛyɛ dɛn na medi nokorɛ ama Nyankopɔn? ɛfiri
sɛ mehu mo ɛna me kasa kyerɛ mo. Ɛwɔ mu sɛ, yɛyɛ, ma
Onyankopɔn, deɛ, nanso ɛsɛ sɛ yɛyɛ nokwafoɔ paa na yɛdi nokorɛ
ma yɛn ho yɛn ho. Yɛwɔ berɛ bi mu a—a nokorɛ ni ɛyɛ hu, ɛyɛ hu
paa. Na wagyina pɛn…
47 Momma me mma mo nhwehwɛmu kakraa bi. “Ɛnyɛ wɔn a
wɔbɛka akyerɛ Me nyinaa sɛ, ‘Awurade, Awurade no,’ na wɔbɛkɔ
mu; mmom deɛ ɔyɛ M’Agya no apɛdeɛ no.” Yesu kaa sɛ, wɔ asase
so, “Ɛnyɛ aboodoo nko na nnipa nam so bɛtena ase, mmom ɛnam
Asɛm biara so.” Asɛm Biara! Ɛnyɛ seesei na afei, Asɛm, mmom
ɛnam Asɛm biara so.
48 Ɛyɛ Asɛm baako a wɔannye anni, ɛnam Onyankopɔn…
ɛwɔ Onyankopɔn mmara nsɛm no mu, ɛno na ɛde owuo
baaeɛ, awerɛhoɔ, ɛne yadeɛ biara ɛna akoma yadeɛ, sɛ wopa
Onyankopɔn Asɛm ho a, Asɛm baako! Sɛ ɔde adasamma nyinaa
akɔ owuo mu a, ɛnam annye, asɛm baako a yannye annie a,
“nokorɛ,” nokorɛ. Nanso Ɔkaa sɛ ɛbɛyɛ saa. Satan kaa sɛ,
“Nokorɛ ni ɛrenyɛ saa.” Nanso ɛyɛɛ saa.
49 Enti, ɛsɛ sɛ yɛdi Onyankopɔn Asɛm biara so. Na sɛ nnipa ɛna
saa amanehunu yi nyinaa ɛna nnoɔma a aba adasamma nyinaa
so yi, ɛnam mfomsoɔ nkyeraseɛ nti, anaasɛ—anaasɛ Asɛm baako
a yannyeannie nti a, ɛbɛyɛ dɛn na yakɔ yɛn akyi ɛnam baako a
yɛrepa ho, sɛ akatua sei nyinaa na aba a,mpoNeBa no nkwa?

…Dodoɔ na wafrɛ wɔn,…kakraabi na wayie.
…Dodoɔ na wafrɛ wɔn,…kakraabi na wayie.

50 Merentumi mfa asuasɛm mfiri yei mu, nanso, esiane sɛ yɛnni
berɛ nti no, na mmommeregya mo biribi nti.
51 Momma yɛn susu…Dakoro bi me ne Onuabarima
Shakarian kɔɔ, baabi a na wɔrenyɛne anantwie. Na mehunuu
ɔno—ɔno…wɔ ɔdan a wɔyɛ mu nyansa hunu mu nhwehwɛmu a
Onuabarima Shakarian ne me kɔɔeɛ. Na wɔde biribi, ketewa bi
te sɛ…adeɛ bi a yɛde yɛ adwuma, wuraa nantwinini ahobaeɛ
nsuo mu te sɛ mankese dua, na wɔfaa saa ahobaeɛ nsuo no bi, na
wɔde hyɛɛ saa ahwehwɛ yi ase a ɛmaa no yɛɛ kɛseɛ mprɛ bɛyɛ
ɔha. Na nkwa mmoa nketenkete pii wɔ mu, wɔ saa ahobaeɛ nsuo
no mu. A yɛnim sɛ nkwaboa no firi onini no mu, ɛna kosua no
firi ɔbedeɛ no mu. Na me bisaa adwumayɛni no a ɔwɔ hɔ no, me
kaa sɛ, “Ɛdeɛn na ɛrehurihuri nketenkete saa no?”

Ɔkaa sɛ, “Ɛno yɛ—ɛno yɛ nantwinini ɛne nantwibedeɛ.”
Mohu?

Name kaa sɛ, “Wɔ saa adeɛ ko no mu?”
Ɔkaa sɛ, “Aane”.

52 Me kaa sɛ, “Ebia ɛnneɛ na wɔ ahobaeɛ nsuoa no nyinaa mu
no na ɔpepem pii na ɛwɔ mu?”

Ɔkaa sɛ, “Oh, aane.”Moahu? Afei, monhwɛ no yie.
53 Afei, berɛ a saa adeɛ kɛseɛ yi asie no, kosua baako na ɔwɔ
hɔ a ɔretwɛn aba baako afiri saa ɔpepem no mu. Na obira nni
hɔ a ɔbɛtumi akyerɛ aba korɔ a ɔyɛ, anaasɛ kosua korɔ a ɔyɛ.
Sɛ wo hwɛ honam awoɔ no a, ahuntasɛm pii wɔ mu sene—sene
ɔbaabunu awoɔ no. Ɛfiri sɛ, wɔ saa ahobaeɛ nsuo yi mu no,
ɔbaako bi wɔ mu hɔ a wɔayi no ato hɔ sɛ ɔntena ase, na deɛ
aka no nwu. Na ɛnyɛ deɛ ɔdikan no na ɔhyia; ɛyɛ deɛ ɔdikan a
ɔne kosua no bɛhyia no. Ebia kosua no bɛfiri ahobaeɛ nsuo no
akyi, anaasɛ ahobaeɛ nsuo no mfinimfini; nkwaboa no bɛtumi
ayɛ adekorɔ no ara, kosua no. Nkwaboa no wea kɔhyɛ kosua no
mu, na dua nketewa no tete firi so, na akyi kasɛɛ no firi aseɛ wɔ
hɔ. Ɔbaako pɛ na ɔwɔ saa nnoɔma no nyinaa mu, ɛbɛyɛ ɔpepem,
a wɔpɛ sɛ wɔyɛ, ɔbaako pɛ; na ɛyɛ Tumi bi a obiara nnim na
ɔhyehyɛ ɛno, na ɔbɛyɛ onipa. Nanso moyɛ, obiara, adekorɔ, saa
nkwaboa no mu baako biara yɛ adekorɔ. Adekorɔ no ara wɔ
mmoa mu. Adekorɔ no ara wɔ onipa mu. Ɔhyehyɛ sɛ ebia ɔbɛyɛ
abarimaa, abaayewa, tiri-kɔkɔɔ, tiri-tuntum, anaasɛ ɛdeɛn. Ɛyɛ
Onyankopɔn na ɔhyehyɛ. Wɔn nyinaa sɛ adekorɔ, honam fam,
nanso ɔbaako na ɔwɔ mu hɔ a wɔayi no ama nkwa; ɔbaako a ɔwɔ
ɔpepemmu, nanso wɔn nyinaa yɛpɛ.
54 Berɛ a Israel firii Misraim no, na nnipa bɛyɛ ɔpepemmmienu
na ɛfirii berɛ korɔ no ara mu. Wɔn mu biara tee odiyifoɔ
nkransɛm no. Wɔn mu biara hunuu Ogya Fadum no. Wɔbɔɔ
wɔn mu biara asu kɔɔ Mose mu, wɔ Po Kɔkɔɔ no mu. Wɔn mu
biara teaam wɔ—wɔ Honhom no mu, wɔwosoo akasaa ɛna wɔtuu
mmirika dii akɔ ne aba asuo no agya, wɔne Miriam, berɛ a Mose
too dwom wɔ Honhom mu no. Wɔn, ɔbaako biara, nomee firi
honhom fam Ɔbotan korɔ no ara mu. Wɔn, ɔbaako biara, dii
Manna foforɔ anadwo biara. Wɔn mu ɔbaako biara! Nanso na
mmienu biwɔmu awɔkɔɔ asase no so, ɔbaako a ɔfiri ɔpepemmu.
55 Na sɔhwɛ no yɛ deɛn? Wɔn nyinaa nomee firi Ɔbotan korɔ
no ara mu, wɔn nyinaa dii honhom mu Manna korɔ no ara sɛdeɛ
yɛredi anɔpa yi, nanso Asɛm no sɔɔ wɔn hwɛɛe. Berɛ a Kadesh-
barnea berɛ duruuɛ no, berɛ a wɔfirii aseɛ kɔwuraa bɔhyɛ asase
no so no, na wɔantumi ankɔ so kɔsii berɛ a wɔde Asɛm no sɔɔ
wɔn hwɛɛeɛ. Na afoforɔ du no—no nyinaa sane baae, na wɔkaa
sɛ, “Yɛrentumi nkɔ fa! Nkurɔfoɔ no te sɛ…Yayɛ te sɛ mmɛbɛ wɔ
wɔn aniso, afasuo kɛseɛ atwa wɔn kuro ho ahyia. Akwansideɛ
no so yie.”
56 Nanso Yoshua ne Kaleb maa nnipa no yɛɛ komm. Wɔkaa sɛ,
“Yɛbɛtumi akɔfa ama no aboro so!” Adɛn? Onyankopɔn kaa sɛ,
ansana wɔfirii, bɔhyɛ asase no so no, “Mede asase no ama mo.
Mede ama mo. Ɛyɛ mo dea.” Nanso ɔpepem baako biara mu no
na ɔbaako wɔ mu.

57 Ɛnnɛ wɔn a wɔfrɛ wɔn-Akristofoɔ bɛyɛ ɔpepem ahannum
na ɛwɔ wiase, na da biara wie awoɔ ntoatoasoɔ. Na afei, ɛdeɛn
sɛ Ohwim no bɛsi ɛnnɛ na nnipa ahannum, ewiase nyinaa, na
wɔbɛfa wɔn akɔ wɔ Ohwim no mu a? Mo nhunu da anaasɛ mpo
monhunu no wɔ kowaa krataa mu, wɔn a wɔrekɔ. Na Awurade
Mmaeɛ no yɛ kokoam Mmaeɛ. Ɔbɛba na wabɛfa wɔn akɔ sɛ
owifoɔ. Ɛbɛyɛ ɛdɔm kumaa bi, kɔsi sɛ…
58 Ɛte sɛ deɛ na ɛteɛ wɔ nna no mu berɛ a asuafoɔ no bisaa
Yesu sɛ, “Adɛn nti na Atwerɛfoɔ no ka sɛ—sɛ ɛsɛ sɛ Elia dikan
ba ansa?”

Ɔkaa sɛ, “Waba dada, na mo anhu no da.”
59 Mo susuu ho pɛn deɛ nnipa no yɛɛeɛ?Wɔgyedii sɛMala-…sɛ
Mal-…Elia na na ɔreba.Na ɔwɔwɔn ntampɛɛ, nawɔnnimno.
60 Enti saa ara na ɛbɛyɛ wɔ onipa Ba nommaeɛ mu!Wɔbɛyɛ No
adekorɔ no ara bi. Onyankopɔn Honhom no wɔ ha. Ɛyɛ, ɛdeɛn na
yɛrebɛyɛ No? Yɛrebɛdi Manna, ɛna deɛ ɛkeka ho, na yɛrentoaso
nkɔ soro berɛ a yɛrenyini no?
61 Mo ahyɛ aba nso pɛn, sɛdeɛ na Ɔsɔfoɔ Pitts reka no berɛ
kakra abɛsene korɔ, ɛna sɛnea aba kɔhyɛ asase mu? Aba pii na
ɛwɔ asase mu. Sɛ Onyankopɔn fa nsuo no so a, ɔde Hann no,
na Hann pue a, a ɛdikan no Onyankopɔn Animpa, Hann nam
Onyankopɔn Asɛm so baaeɛ. Na Onyankopɔn Asɛm nko ara ne
adeɛ a ɛdaso ara de Hann ba. Na berɛ a nsuo no twetweeɛ no, na
aba no wɔ asase no mu dada, na Hann no de aba no a nkwaboa
wɔmu no pueeɛ, ɛfifiriiɛ. Onyankopɔn rebɔN’abɔdeɛ.
62 Na afei, ɛyɛ Easter anɔpa noHann foforɔ tɔɔ asase no so, berɛ
a wɔde Honhom Kronkron no maaeɛ. Na wɔde maae de Hann
brɛɛ saa Aba ahodoɔ no a Onyankopɔn, nam Ne nim a ɔnim dada
soɔ no, ɔhunuu deɛ ɛbɛwɔ asase no soɔ no. Sɛdeɛ na Ɔnim honam
mu aba no, Ɔnim baabi a honhommu Aba no wɔ. Na wo nipadua
wɔ asase so ha pɛɛ, berɛ a Onyankopɔn diikan bɔɔ asase no. Yɛyɛ
asase no fa bi. Na yɛwɔ hɔ. Na ɔnam Ne nim a ɔnim dada so na
Ɔnim deɛ ɔbɛdɔ No pɛpɛɛpɛ ɛna deɛ ɔbɛsom No, ɛna deɛ ɔnyɛ.
Ne nim a ɔnim dada no ka saa. Sɛ ɛnte saa a, ɛnneɛ na Ɔnyɛ
Nyankopɔn. Ɔrentumi nyɛ Nyankopɔn a ɔnyɛ daapem. Na sɛ Ɔyɛ
daapem a, Ɔnim adeɛ nyinaa.
63 Enti, mo hu nnipa no sɛ wɔreyɛ wɔn mfomsoɔ. Ɛto wɔn
suntidua. Wɔkɔ pem mu, na wɔsusu yei ɛna sɛɛ, nanso ɛnyɛ
adwuma yie, yɛhunu. Mmom deɛ ɛyɛ adwuma yie wɔ hɔ, ɛno ne
sɛworehunuOnyankopɔn ne pɛ nawagyinamu, deɛ Onyankopɔn
frɛɛ wo maaeɛ.
64 Sɛdeɛ Onuabarima Jack kaaeɛ berɛ kakra abɛsene korɔ wɔ
ha ɔno—ɔno Pershing Square, saa sakasaka no nyinaa. Ɔbaako
kwan yei so, ɛna ɔbaako kwan sɛɛ so; na ɛfa nyamesom mu
animdefoɔ ho, ɛna deɛ ɛkeka ho, sɛ wopɛ sɛ wo hunu nyamesɛm
mu nimdeɛ bi a, kɔ fam hɔ.

65 Me susu sɛ saa na ɛteɛ wɔ Hyde Park ɛwɔ London. Mekɔɔ hɔ,
na obiara wɔ ɔno ara ne nsusuiɛ. Ɛyɛ a—ɛyɛ a nnɛɛmafoɔ-wiase
wɔ Babylon.
66 Nanso mo hyɛɛ no nso sɛdeɛ—sɛdeɛ Onuabarima Pitts kaa
ne nkransɛm dɛɛdɛ no kyerɛɛ yɛn anɔpa yi? Berɛ a ɔfirii aseɛ
nante pue firii agoprama no so no, ɛhɔ na ɔhunuu Easter sukooko
ketewa bi. “Wɔ sakasaka no mu nyinaa no,” sɛdeɛ ɔde brɛɛ
yɛn no, “na ɔnni kwan biara a ɔbɛka sɛ ‘aane’ anaasɛ ‘daabi.’
Na ɛyɛ Onyankopɔn nkwa a ɛrehyerɛn wɔ mu, wɔ sakasaka
no nyinaa mu.” Na ɛwɔ hɔ wɔ wɔ ne hyerɛn mu, ɛfiri sɛ na
Onyankopɔn ahyehyɛ sɛ ɔbɛwɔ hɔ. Wɔ akyinnyegyeɛ no nyinaa
mu no, na obiara nhyɛ no nso. Wɔn anhunu deɛ wɔde no bɛyɛ wɔ
honhom mu.
67 Na saa ara na ɛteɛ ɛnnɛ wɔ yɛn nhyiamu akɛseɛ ɛna kuo
ahodoɔ, ɛna asafo ahodoɔ ɛna asɔrefekuo ahodoɔ, ɛna deɛ ɛkeka
ho. Ɔbaako retwe no kwan yei so, “Ɛsɛ sɛ yɛyɛ Baptisfoɔ, anaasɛ
yɛyɛ Presbiterianfoɔ, ɛsɛ sɛ yɛyɛ sei, sɛɛ, anaasɛ ɔfoforɔ no.” Wɔ
ne nyinaa mu no, nhwiren bi refifiri. Onyankopɔn tumi wɔ yɛn
ntam pɛɛ, a wama so wɔ yɛn nyinaa ntam. Momma yɛn ngyina hɔ
na yɛnhwɛ, simma kakra, na yɛnhwɛ no nnawɔtwe yi, na yɛnhu
sɛ ɛso rebue wɔ yɛn anim. Yɛgyedi sɛ Onyankopɔn bɛyɛ. Monye
nni anaa? [Asɔrefoɔ no ka sɛ, “Amen.”—Ɔs.]
68 Mehunu sɛ ɛsɛ sɛ anka yɛwɔ fam saa berɛ yi. Enti momma
yɛmmɔ mpaeɛ, yɛn mu biara.
69 Onyankopɔn Dɔfoɔ, berɛ a yasi yɛn tiri ase wɔ W’Animpa mu
yi, yɛnya atenka sɛ yɛnnuru sɛ yɛbisa. Nanso Wo hyɛɛ yɛn bɔ sɛ,
sɛ yɛbɛba a, Wo ndane wakyi mma yɛn. Na saa nsɛm yi a ɛmfata
yi a yaka yi, a ɛnkyerɛ sɛ ɛyɛ nkyerɛkyerɛ yi, “ɔbaako a ɔfiri
ɔpepemmu,” nanso sɛ yɛbɛkae sɛ. Ɛfiri sɛWo kaa sɛ:

…ɔpono no yɛ teateaa, na ɔkwan no yɛ hiahiaa, ɛno
ne deɛ ɛkɔ nkwa mu, na wɔn a wɔhunu no sua.
Ɛfiri sɛ dodoɔ na wɔafrɛ wɔn, nanso wɔn a wɔayi wɔn

no sua.
70 O Daa Agya, soma Asɛmpa Hann no fa kuro yi mu, saa
nnawɔtwe nhyiamu kɛseɛ yi a ɛreba yi ase. Na sɛ Aba bi wɔ
hɔ a, sɛdeɛ ɛteɛ biara ɛnam Wo Ankasa, nyansa kɛseɛ no so,
te sɛ deɛ yɛde kyerɛ mu wɔ onini ne ɔbedeɛ nkwaboa mu, ma
wɔn mmra nhyiamu kɛseɛ yi ase. Ma HonhomKronkron no mma
wɔn Hann. Yɛhunu sɛ berɛ no aka akyire sene sɛ deɛ yɛdwene
no. Yɛbɔ mpaeɛ, Onyankopɔn, sɛ berɛ a y’aba ha yi, yɛgyedi
sɛ ebia na biribi wɔ ha a wɔbɛtumi ayɛ sɛ ɛbɛboa nnipa no,
anaasɛ—anaasɛ ɛbɛkye saa adwammaa a ɔdi akyire no. Yɛnim
sɛ, berɛ a nnwammuo no bɛyɛ mma no, afei Odwanhwɛfoɔ no
bɛto pono no mu.
71 Sɛdeɛ ɛyɛɛ Noa nna no mu no, berɛ a deɛ ɔdi akyire wɔ
abusua no mu no baa mu no, Onyankopɔn too pono no mu. Na

wɔboroo mu ɛna wɔbobɔɔ mu, nanso na aka akyire. Onyankopɔn
Dɔfoɔ, wɔnyaa akwanya no.

Wo kaa sɛ, “Me ne saa Pono no a wɔde kɔ nnwammuo no
mu no.”
72 Na sɛnea dwomtwerɛfoɔ no nnwom no yi no adi, “Ana
aduɔkron ɛna nkron no nnɔɔso mma Wo anaa? Nanso, daabi, na
ɔbaako bi wɔ hɔ ka ho.” Ɔbɛtumi ayɛ adwammaa kumaa tuntum,
anaasɛ ebia ɔbɛyɛ obiara kɛkɛ, ɔbɛtumi ayɛ ɔbaa anaasɛ ɔbarima
kumaa. Yɛnnim baabi a wɔwɔ, mmom saa ɔbaako a ɔtwatoɔ
no ɛsɛ sɛ ɔba mu na afei wɔato pono no mu. O Nyankopɔn,
Wonim nnoɔma nyinaa, hwehwɛ yɛn bra mu anɔpa yi. Na soma
yɛn baabiara a yɛbɛtumi akɔ, sɛdeɛ yɛbɛtumi ahunu ɔbaako a
ɔtwatoɔ no, sɛ wɔbɛto pono nomu na Odwanhwɛfoɔ no ne nnwan
no wɔ mu. Yɛ ma yɛn, Awurade. Sɛ saa ɔbaako no wɔ ha ɛnnɛ a,
sɛ saa ɔbaako no a ɛsɛ sɛ ɔba mu no…
73 “Deɛ Agya no de amaMe no nyinaa bɛbaMe nkyɛn. Na onipa
biara rentumi mma, gyesɛ M’Agya atwe no.”
74 Na sɛ ɔtwe bi wɔ hɔ a, anaasɛ atenka ketewa bi a, na yei
bɛyɛ dɔn no de ama obi wɔ atiefoɔ no mu ha a, ɛha anaasɛ ɛfam,
anaasɛ baabiara a wɔwɔ no, ma wɔn ngyeso, “Aane, Awurade,
me ne saa ɔbaako a merewɔ ntwɛtwɛdɛ a mamane no; na madi
No apereapereɛ, me nkwa nyinaa mu no. Me—me—menya atenka
sɛ ɛsɛ sɛ meba, nanso ɛnnɛ mesɛne nkoguo ho. Mentumi nkɔ
soro anaasɛ fam. Mentumi nkɔ baabiara.” Oh, ma Odwanhwɛfoɔ
kɛseɛ no mmra, ɔntene ne mmɔborɔhunu nsa no na ɔmfa saa
ɔbaako nommramu dwoodwoo, ɔmfa no nsi N’abatiri so na ɔmfa
no mmra dwoodwoo.
75 Ebia ɔbaako no wɔ ha, Awurade, a ɔyareɛ, ɔwɔ tebea bi
a ɛte saa mu, deɛ dɔkota no kaaeɛ sɛ, “Biribiara nni hɔ a
wɔbɛtumi ayɛ.” Ɔbɔɔ mmɔden paa sɛ ɔbɛgye no, nanso wantumi
angye no. Ɛboro ne so. Ɛhɔ—biribiara nni hɔ a ɔbɛtumi ayɛ. Ne
nnuro anaasɛ ne sekan rentumi nnuru ho. Nanso, O Awurade,
biribiara nni akyirikyiri de ma Wo nsa kɛseɛ no, na W’Asɛm yɛ
Wo nsa. Enti yɛbɔ mpaeɛ, Onyankopɔn Dɔfoɔ, sɛ, anɔpa yi, berɛ
a yɛrekasa kyerɛ Wo yi, sɛ Wo bɛba fam na wabɛfa saa ayarefoɔ
no a ɔrentumi mmoa ne ho no, afiri wiase nyansahunu nnoɔma
nyinaa mu, afiri dɔkota no nkyɛn, ma wɔnya ayaresa. Yɛ ma yɛn,
Awurade.
76 Sɛdeɛ yɛsusu Dawid ho, sɛdeɛ wɔde nnwammaa kakraabi
maa no hwɛɛ so, kakraa bi. Nanso dabi sisire baae na ɔbɛkyee
saa adwammaa kumaa baako no na ɔde kɔɔe, na anka ɔbɛwe
no (te sɛ kokoram bɛdidi honam mu), anaasɛ gyata kɛseɛ bi.
Nanso Dawid, na ɔnni a—a ɛtuo, anaasɛ, deɛ ɔto agyan, mmom
na ɔwɔ ntɔmmoɔ kɛkɛ, ɔkɔ hwehwɛɛ saa adwammaa no. Na berɛ
a ɔhunuu saa aboa no—no a na ɔrebɛkum adwammaa kumaa no,
ɔde ntɔmmoɔ no kumm no. Ɛyɛ akodeɛ ketewa bi a aboa nwoma
ɛne ahoma sa soɔ, na, nanso na ɔwɔ ahotosoɔ wɔmu.



14 ASƐM A WAKA NO

77 Yɛnni nnipa kɛseɛ biara wɔ yɛn ntam, Awurade. Yɛyɛ nnipa
sima ɛne mpaeɛ sima kumaa bi, nanso yɛrebɛhwehwɛ Agya no
adwammaa no anɔpa yi. Saa ɔbaa no a ɔnenam abɔnten so no,
mmɔborɔwa, ɔrenom tawa, ɔrehwehwɛ asomdwoeɛ wɔ tawa mu
no; saa ɔbarima no a wahua toa mu na ɔrehwehwɛ sɛ ɔbɛte ne
ho, nanso ɔtamfoɔ no asɔ ne mu denden no; saa abarimaa anaasɛ
abaayewa no a ɔrehwehwɛ sɛ ɔbɛyɛ deɛ ɛtene, na ɔntumi nya
ahoɔden a ɔde bɛte ne ho afiri deɛ ɛntene ho no; yɛbawɔAwurade
YesuDinmu, bɛgye saa adwammaa no anɔpa yi. Yɛne ɔtamfoɔ no
di asie, ɛfiri sɛ ɛyɛ biribi sima, ntɔmmoɔ mpaeɛ, nanso yɛrebɛfa
saa ɔbaako no aba Agya no buo mu, sɛ yɛbɛbu saa nnoɔma no
a wɔde ahyɛ yɛn nsa no ho akonta. Ma Onyankopɔn tumi mpia
gyidie seesei, ɛwɔ nnipa no akomam, na ma saa ɔkra a wayera no
nsane nakyi anɔpa yi. Ma ɔbra yi mu sɔhwɛ ahodoɔ no mfiri ne
so, ma no nkɔ. Na ma no nhunu ne ho wɔ Owura no mmatiri so
dwoodwoo, a wɔde no resane aba bio dwoodwoo. Yɛbisa no wɔ
Yesu Din mu. Amen.
78 Onyankopɔn nhyira mo nyinaa. Kɔsi sɛ mɛhu mo ɔkyena no,
mɛdane ɔsom no ama Onuabarima Shakarian. [Ahoma no so yɛ
hunu—Ɔs.]

[OnuabarimaBranhamwie ɛfa a ɛtɔsommiɛnsa no—Ɔs.]

✩ ✩ ✩ ✩ ✩ ✩ ✩
79 Yei, me—mewɔ anidasoɔ sɛ mobɛ…sɛ manya adom pii wɔ
Onyankopɔn anim ɛna mo anim, sɛ mɛgye adi sɛ mɛgyina ha
aka biribi a ɛyɛ mfomsoɔ akyerɛ mo. Mapa m’awoda a ɛtɔso
aduonum-nsia ho, adano. Yei nyɛ akɔkora bi Nkransɛm kɛkɛ.
Magye yei adi ɛfiri berɛ a na me yɛ abarimaa kumaa bi. Na sɛ
yei nyɛ nokorɛ a, na mayɛ nnipa gyimifoɔ paa a Onyankopɔn
anya wɔ asase so. Mede m’abrabɔ nyinaa ama saa Botaeɛ yi. Na
ma menka yei wɔ nokorɛ mu: sɛ mewɔ nkwa ahodoɔ ɔpedu a,
merensesa m’adwene da.
80 Afei, ayaresa wɔ onipa biara mu. Monkae, ayaresa wɔ wo
mu. Onyankopɔn de hyɛɛ borɔferɛ mu borɔferɛ biara a ɛbɛwɔ ne
mu, berɛ a ɔduaa no wɔ Turo no mu. Hwɛ, wo deɛ…borɔferɛ
dua no anaasɛ aprɛ dua no, anaasɛ aba dua no, na ɛsɛ sɛ ɛnyini,
ɛfiri nsuo nom wɔ asase no mu. Afei mo mu biara wɔ saa tumi
no wɔ mo mu, de bɛgye mo, ɛfiri sɛ ɛyɛ Onyankopɔn, ɛfiri berɛ
a wɔduaa mo Kristo mu ɛnam asubɔ so (ɛnyɛ nsuo mu asubɔ),
honhom mu asubɔ so. Womfa nsuo mu asubɔ so mma Kristo mu.
Ɛnam honhom mu asubɔ so!
81 Ɔkyena awia, ɛyɛ Awurade pɛ a, merekasa afa ɛno ho, sɛnea
ɛna deɛ wɔde Ɛno yɛ adwuma paa. Yɛwɔ no wɔ awia no sɛdeɛ
ɛrentwintwanemo som nomu biara ananmu.
82 Afei monhwɛ, mo mu biara a mo gyina ha no regyina sɛ
agyedifoɔ, hwɛ, afei na Nkwa no a ɛwɔ Kristo mu no ɛwɔ wo mu.
Ɛbɛtumi, sɛ wo bɛtumi ahunu a!

83 Ɛyɛ bonsam adwuma sɛ ɔbɛsi wo kwan afiri Ɛno ho, afira
w’ani. Ɔbɛtumi amawani afira, ɛno, hwɛ, nawonnimbaabi a afei
worekorɔ. Onipa a n’ani afira rentumi nhunu baabi a ɔrekorɔ,
ɛsɛ sɛ ɔhwehwɛ nteaseɛ firi obi hɔ deɛ ɔtumi hunu adeɛ. Kɔsi sɛ
yɛbɛtumi ate aseɛ no, ɛsɛ sɛ obi ka deɛ ɛyɛNokorɛ no kyerɛ yɛn.
84 NaKristo wumaamo, na wasane atumo afiri wiase aduamo
Kristo mu. Na biribiara a mo hia no wɔ mo mu, ɛnam Honhom
Kronkron mu asubɔ so. Ɛnyɛ nokorɛ saa? Afei adeɛ baako pɛ a
ɛsɛ sɛ moyɛ ara ne sɛ mo firi aseɛ nom firi Ɛnomu.
85 Na berɛ a dua no nom nsuo no, ɛfiri aseɛ yi n’ahaban no,
ɛfefɛ, na ɛso n’aba no afe biara. Aba no nni fam; aba no wɔ dua
nomu.Dodoɔ sɛn namoate ɛno aseɛ, monka sɛ “amen.” [Asɔrefoɔ
no ka sɛ, “Amen.”—Ɔs.] Enti, hwɛ, aba no wɔ dua no mu, na dua
biara ɛsɛ sɛ ɔnom firi n’asutire mu. Na berɛ a osuo no retɔ no,
ɛma saa dua no, nkwa, ma no nom firi mu. Na, berɛ a ɛrenom no,
na ɛrenyini.
86 Na ɛrenyini kɔ soro kɔsi sɛ ɛbɛfefɛ awie, sɛdeɛ Asafo no ayɛ
no, na ayi nhwiren wɔ saa berɛ yi mu.
87 Na, berɛ a yɛrenom no, na yɛrenyini. Nanso sɛ dua no annom
nsuo no a, ɛnneɛ na dua no rentumi nyini. Na sɛ wobɛgye adi
seesei a, ankorankorɛ!
88 Ɛwɔ mu, monim sɛnea Awurade yɛ, ɔkyerɛ nnoɔma afoforɔ,
ɛfa deɛ mo ayɛ ɛna deɛ ɛnsɛ sɛ anka moyɛ, ɛna deɛ ɛkeka ho,
wɔ nhyiamu no ase. Na yɛwɔ anidasoɔ sɛ Honhom Kronkron no
bɛhwie agu yɛn so anɔpa yi na wayɛ saa, berɛ a yɛgyinaa hɔ.
Nanso mekɔɔ so twɛneeɛ.
89 Me susu sɛ ɛyɛ ahopopoɔ fa no, meresusu sɛ wɔpɛ sɛ yɛfiri
aseɛ hɔ, hwɛ. Nanso wɔpɛ sɛ yɛn; yaka akyire seesei.
90 Nanso monye yei nni, momfa mo akoma nyinaa. Mepa mo
kyɛw mo nyɛ. Sɛ me—sɛ manya adom wɔ mo aniso, sɛ onipa
nokwarefoɔ a, monye yei nni. Afei momfa mo nsa nto—nto
ɔfoforɔ so.
91 Afei monhwɛ, afei, Twerɛ Kronkron no anka sɛ, “Saa
nsɛnkyerɛnneɛ yi bɛdi William Branham akyi.” Wanka
sɛ, “Wɔbɛdi Oral Roberts nko ara akyi.” Anka sɛ ɛbɛdi
“Onuabarima Kopp” anaasɛ “obi.”
92 “Nsɛnkyerɛnneɛ yi bɛdi wɔn akyi,” dodoɔ kabea, “a wɔgye
saa di. Sɛ wɔde wɔn nsa gu ayarefoɔ so a, wɔn ho bɛyɛ wɔn den.”
Ɛyɛ saa Onyankopɔn tumi a ɛwɔ wo mu no, ɛno na ɛde Nkwa
no brɛ onipa no a wonsa gu ne so no, ɔno a ɔma-Nkwa no firi
Honhom Kronkron mu no.
93 OnyankopɔnDɔfoɔ, wɔYesuKristoDinmu,wɔ saa berɛ a ɛho
hia kɛseɛ yi mu no berɛ a asafo no…mawɔn nyinaa nsɔre wɔ kɛ
yei mu, a ahopopoɔ biara nni mu, na ma Tumi a ɛnyanee Kristo
firii damena mu no, ɛnkanyan nkyerɛ wɔn seesei ara Asɛmpa no
Nokorɛ no, sɛ na Yesu ahyɛdeɛ no yɛ, sɛ wɔde “nsa gu ayarefoɔ so

a, wɔn ho bɛyɛ wɔn den.” Ma adamone tumi biara, yadeɛ biara,
nyarewa biara, amanehunu biara, ateetee biara a aba nnipa no
soɔ, ɛnam gyidie so ma ɛmfiri hɔ seesei ara. Sɛ nnipa a yɛgyedie
no, yɛbisa no wɔ Yesu Kristo Din mu. Amen.
94 Afei momma mo nsa so na monyi No ayɛ, sɛ mo gyedi
sɛ Ɔyɛ a.
95 Onyankopɔn Dɔfoɔ, saa abɔfra yi bɛwu, Awurade, gyesɛ yɛyɛ
yei. Me bu saa ɛpɔ yi fɔ, wɔ Yesu Kristo Din mu. Ma no mfiri
abɔfra a ɔnni so no so. Amen.

Afei, adɔkotafoɔ no abɔ mmɔden, na wɔadi hwammɔ. Gyedi
ara. 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi 
wobɛtumi atintim no afidie so wɔ ɛfie afa anaa sɛ wo 
bɛkyekyɛ, a worennye sika, sɛ biribi a ɛbɛma Yesu Kristo 
Asɛmpa no bɛtrɛ. Worentumi ntɔn saa nwoma yi, ntintim no 
pii, mfa nto website so, mfa nsie wɔ afidie biara mu, nkyerɛ 
aseɛ nkɔ kasa biara mu, anaa mfa nsrɛsrɛ sika wɔ berɛ a wo 
nyaa akwanya krataa a ɛfiri Voice of God Recordings®.

Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ  
twerɛ kɔ:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


